ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵ
	13․03․2026թ․

	
	01/22/94372-2026

	«ՀՀ հարկային օրենսգրքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ

	16․03․2026թ․

	
	01/6297-2026

	«ՀՀ հարկային օրենսգրքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ առաջարկություններ առկա չեն
	Ընդունվել է ի գիտություն։


	[bookmark: _Hlk222734787]3․ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	27.03.2026թ․

	
	01/2-3/7480-2026

	Ձեր թիվ 01/2-3/14490-2026 գրությամբ ներկայացված՝ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ հայտնում ենք հետևյալը:
1. «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի նախագծի 1-ին հոդվածով առաջարկվում է սահմանել, որ oրինապահ հարկ վճարողի հավաստագրի գործողության ժամանակահատվածում օրինապահ հարկ վճարողն ազատվում է «Բացթողում՝ ներքին սպառման համար» մաքսային ընթացակարգով կամ ԵՏՄ անդամ պետություններից Հայաստանի Հանրապետություն ապրանքների ներմուծման գործարքների մասով վճարման ենթակա ԱԱՀ-ից:
Վերոգրյալի կապակցությամբ, հայտնում ենք, որ եթե առաջարկության նպատակը օրինապահ հարկ վճարողի ինստիտուտի նկատմամբ հետաքրքրվածության ավելացումն է, ապա պարզ չէ, թե ներկայացված առաջարկությունը գործնականում ինչ էական խնդիրներ է լուծելու՝ հաշվի առնելով այն, որ գործող հարկային օրենսդրությամբ ներմուծման ժամանակ վճարված ԱԱՀ-ի գումարներն առավելագույնը մեկ ամիս հետո կարող են հաշվանցվել ԱԱՀ-ի գծով առաջացած պարտավորությունների գումարներից կամ հետ վերադարձվել։ Ավելին, կարելի է փոխադարձ կապ ստեղծել օրինապահ հարկ վճարողի կարգավիճակի և նրա կողմից ներկայացված՝ ԱԱՀ-ի և ակցիզային հարկի միասնական հաշվարկների հիման վրա միասնական հաշվին գումարների մուտքագրման՝ Հարկային օրենսգրքի 74-րդ հոդվածի 4-րդ մասով և 95-րդ հոդվածի 4-րդ մասով սահմանված կարգավորումների միջև:
Բացի այդ, հայտնում ենք, որ հարկ վճարողի օրինապահ կամ ոչ օրինապահ հանդիսանալու հանգամանքից կախված՝ հարկային քաղաքականության այսպիսի տարբերակված մոտեցումներ կիրառելը նպատակահարմար չէ, քանի որ հակադրվում է հարկման հավասարության սկզբունքին:
Ավելին, առաջարկության ընդունման դեպքում ներմուծվող ապրանքները, այլ հավասար պայմաններում, մրցակցային առավելություններ կստանան տեղական արտադրության նույն ապրանքների համեմատությամբ, քանի որ օրինապահ հարկ վճարողի կողմից այս կամ այն ապրանքի ներմուծման փուլում ԱԱՀ չի վճարվի, իսկ Հայաստանի Հանրապետությունում արտադրվող նույն ապրանքի ձեռքբերման փուլում ԱԱՀ կվճարվի:
Ուստի, կարծում ենք, որ առավել նպատակահարմար է հարկ վճարողի օրինապահ կամ ոչ օրինապահ հանդիսանալու հանգամանքից կախված՝ կիրառել ոչ թե հարկային քաղաքականության տարբերակված մոտեցումներ, այլ հարկային վարչարարության տարբերակված մոտեցումներ, քանի որ հարկ վճարողի օրինապահ լինելը կամ չլինելը հենց հարկային վարչարարության համատեքստում է գնահատվում: Ի դեպ, այս մոտեցումն արդեն իսկ ամրագրված է Հարկային օրենսգրքի 193.1-ին հոդվածում, որի 4-րդ մասի համաձայն՝ օրինապահ հարկ վճարողի հավաստագիր ունեցող հարկ վճարողների համար օրենսգրքով և այլ իրավական ակտերով կարող են սահմանվել վարչարարության իրականացման բարենպաստ պայմաններ։ Եվ Հարկային օրենսգրքի՝ հարկային վարչարարությանը վերաբերող կարգավորումներով օրինապահ հարկ վճարողներին արդեն իսկ տրված են որոշակի առավելություններ, որոնք կարելի է ընդլայնել՝ օրինապահ հարկ վճարողի կարգավիճակը դարձնելով ավելի գրավիչ:
Հայտնում ենք նաև, որ առաջարկությունը խնդրահարույց է Հարկային օրենսգրքի (այսուհետ՝ Օրենսգիրք) 88-րդ հոդվածի 7-րդ մասով սահմանված կարգավորման կիրառության առումով։ Մասնավորապես, նշյալ մասի համաձայն՝ բենզինի և նյութերի (հավելանյութերի) մեկ տոննայի համար սահմանված ակցիզային հարկի և Օրենսգրքի 4-րդ բաժնով սահմանված կարգով հաշվարկված ԱԱՀ-ի հանրագումարը 135,000 դրամի և նույն հոդվածի 2-րդ մասով յուրաքանչյուր տարվա համար սահմանված՝ ակցիզային հարկի հաշվարկման գործակցի արտադրյալից պակաս լինելու դեպքում ակցիզային հարկն ավելացվում է այն չափով, որ բենզինի և նյութերի (հավելանյութերի) մեկ տոննայի համար ակցիզային հարկի և ԱԱՀ-ի հանրագումարը հավասարվի 135,000 դրամի և նույն հոդվածի 2-րդ մասով յուրաքանչյուր տարվա համար սահմանված՝ ակցիզային հարկի հաշվարկման գործակցի արտադրյալին: Այս առումով, գտնում ենք, որ առաջարկության ընդունման պարագայում կստացվի, որ բենզինի և նյութերի (հավելանյութերի) ներմուծմամբ զբաղվող օրինապահ հարկ վճարողների համար բենզինի և նյութերի (հավելանյութերի) ներմուծման ժամանակ ակցիզային հարկի գումարը 1 տոննայի համար 2026 թվականին կազմելու է 167,400 դրամ։ Մյուս կողմից, բենզինի և նյութերի (հավելանյութերի) օտարումից վերջիններս վճարելու են ԱԱՀ (առանց հաշվանցման ենթակա ԱԱՀ-ի գումարների), ինչը նշանակում է, որ օրինապահ հարկ վճարողների այս խմբի համար առաջարկվող կարգավորումը կունենա ընդգծված բացասական, այլ ոչ թե դրական ազդեցություն:
	


Ընդունվել է։
Նախագծում կատարվել է համապատասխան փոփոխություն և հոդվածով նախատեսված դրույթը հանվել է։

	4․ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿ
	02.04.2026թ․

	
	15.1-07/294-26

	1.Կենտրոնական բանկը, իր իրավասությունների շրջանակներում, դեռևս 2017 թվականից Հայաստանի Հանրապետության կենտրոնական բանկի խորհրդի 2007 թվականի փետրվարի 9-ի «Բանկերի գործունեության կարգավորումը, բանկային գործունեության հիմնական տնտեսական նորմատիվները» կանոնակարգ 2-ի 7․1․2-րդ կետով օրինապահ հարկ վճարողների համար կիրառել է տարբերակված մոտեցում, մասնավորապես, վարկային ռիսկի հաշվարկում սահմանել է ցածր ռիսկի կշիռ՝ որը կարող է նպաստել բանկերի կողմից վարկավորման ծախսերի նվազեցմանը:
Միևնույն ժամանակ նշենք, որ հաշվի առնելով ՀՀ կառավարության կողմից
որդեգրած՝ հարկային կամավոր կարգապահության խրախուսման, օրինապահ հարկ վճարողների համար գործունեության բարենպաստ պայմաններ ստեղծելու քաղաքականությունը՝ Կենտրոնական բանկն իր իրավասության շրջանակներում ըստ անհրաժեշտության կդիտարկի նաև այլ հնարավորությունների նախատեսումը: Ինչ վերաբերում է ֆինանսական կազմակերպությունների նկատմամբ վարչարարության մոտեցումներում առավել բարենպաստ պայմաններ սահմանելու հարցին, ապա հայտնում ենք, որ Կենտրոնական բանկը այլ մարմինների առջև իրենց պարտավորությունների պատշաճ կատարելու հանգամանքը չի կարող դիտել մեղմացնող հանգամանք՝ ֆինանսական կազմակերպությունների՝ ֆինանսական ոլորտը կարգավորող օրենսդրական պահանջների նկատմամբ անհետևողական վերաբերմունք դրսևորելու տեսանկյունից, ինչպես նաև սահմանված պարտականությունների կատարումն այս պարագայում չի կարող հիմք հանդիսանալ «վարչարարությունը» մեղմացնելու համար:
	Ընդունվել է ի գիտություն։










	2. Օրենքի նախագծի 2-րդ հոդվածի 1-ին մասի կարգավորման իմաստով օրինապահ հարկ վճարողի հավաստագրի տրամադրման գործընթացը փաստացի չի տարածվելու ներդրումային ֆոնդերի և ներդրումային ֆոնդերի կառավարչների վրա։
Առաջարկում ենք չնախատեսել բացառություն ներդրումային ֆոնդերի կառավարիչների նկատմամբ, քանի որ ըստ էության Նախագծի ընդունման անհրաժեշտությունը պայմանավորված է հարկային կամավոր կարգապահության խրախուսմանը, և այլ սուբյեկտների համեմատ ներդրումային ֆոնդերի կառավարիչների (որոնք նաև ֆոնդի անունից կատարում են վերջինիս հարկային պարտավորությունները) համար տարբերակված մոտեցում սահմանելը հիմնավորված չէ։
	Ընդունվել է։
Նախագծում կատարվել է համապատասխան փոփոխություն:

	5․ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
	10.04.2026թ․

	
	/27.2.3/18401-2026

		«Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1․ Նախագծի 2-րդ հոդվածով նախատեսվում է, որ Օրինապահ հարկ վճարողի հավաստագիրը տրամադրվում է անժամկետ, այնուհետև սահմանվում է, որ անժամկետ տրամադրված օրինապահ հարկ վճարողի հավաստագրի գործողության ժամանակահատվածում հարկային մարմինը իրականացնում է օրինապահ հարկ վճարողի հավաստագիր ունեցող հարկ վճարողի գործունեության արդյունքների մշտադիտարկում՝ եռամսյակային պարբերականությամբ։ Մշտադիտարկման արդյունքում օրինապահ հարկ վճարողի հավաստագրի գործողությունը հարկային մարմնի կողմից կարող է դադարեցվել Կառավարության սահմանած կարգով:
Այս առումով գտնում ենք, որ հավաստագրի գործողությունը կարող է դադարեցվել միայն օրենքով սահմանված հիմքերի առկայության դեպքում, հակառակ պարագայում ստացվում է, որ օրինապահ հարկ վճարողի արտոնությունը կարող է դադարեցվել մշտադիտարկման արդյունքում, մինչդեռ տվյալ դեպքում պահպանված չէ որոշակիության պահանջը, այսինքն՝ հարկ վճարողի համար բավականաչափ հստակ և կանխատեսելի չէ, արտոնությունից զրկման իրավական հիմքերը:
Ելնելով վերոգրյալից՝ նախագիծն անհրաժեշտ է վերանայել՝ բարձրացված հարցերի համատեքստում:
	


Ընդունվել է։ 
Նախագծում կատարվել է համապատասխան փոփոխություն:
Հաշվի առնելով, որ օրինապահ հարկ վճարող համարելու չափանիշները հաստատվել են ՀՀ կառավարության որոշմամբ, հավաստագրի գործողության դադարեցման դեպքերի սահմանումը նույնպես վերապահվել է Կառավարությանը։ 
3-րդ կետը շարադրվել է հետևյալ խմբագրությամբ՝ «3․1 Անժամկետ տրամադրված օրինապահ հարկ վճարողի հավաստագրի գործողության ժամանակահատվածում հարկային մարմինը իրականացնում է օրինապահ հարկ վճարողի հավաստագիր ունեցող հարկ վճարողի գործունեության արդյունքների մշտադիտարկում՝ եռամսյակային պարբերականությամբ։ Մշտադիտարկման արդյունքում օրինապահ հարկ վճարողի հավաստագրի գործողությունը հարկային մարմնի կողմից կարող է դադարեցվել Կառավարության hաստատած կարգով սահմանված դեպքերում։»

	2. Նախագծի 2-րդ հոդվածի 5-րդ կետի համաձայն՝ Օրենսգրքի 293.1-ին հոդվածում նախատեսվում է 5-րդ մասում «կարգը» բառը փոխարինել «և օրինապահ հարկ վճարողի հավաստագրի գործողության դադարեցման կարգերը» բառերով։
Վերոնշյալ փոփոխության արդյունքում կստացվի, որ Օրինապահ հարկ վճարող համարելու չափանիշները, օրինապահ հարկ վճարողի հավաստագրի տրամադրման, ինչպես նաև օրինապահ հարկ վճարողի հավաստագրի գործողության դադարեցման կարգերը սահմանում է Կառավարությունը։
Այս առումով հարկ է նկատել, որ Նախագծին կից ներկայացված «Հայաստանի Հանրապետության կառավարության 2021 թվականի օգոստոսի 12-ի N 1324-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով նախատեսված կարգավորումները վերաբերում են հենց Նախագծի 2-րդ հոդվածի 5-րդ կետի դրույթի կիրարկումն ապահովելուն (այսինքն օրինապահ հարկ վճարողի հավաստագրի գործողության դադարեցնելու վերաբերյալ առանձին կարգ չի սահմանվելու, այլ գործող 1324-Ն որոշման մեջ է կատարվելու համապատասխան փոփոխությունները)՝ ուստի Նախագծի 2-րդ հոդվածի 5-րդ կետում օգտագործվող «կարգերը» բառը անհրաժեշտ է փոխարինել «կարգը» բառով։
Միևնույն ժամանակ, հաշվի առնելով այն հանգամանքը, որ ՀՀ կառավարության 2021 թվականի օգոստոսի 12-ի N1324-Ն որոշումն ընդունելու (այդ թվում փոփոխություններ կատարելու) համար Նախագծի 2-րդ հոդվածի 5-րդ կետով արդեն իսկ սահմանված է համապատասխան լիազորող նորմ, առաջարկում ենք  Նախագծի 2-րդ հոդվածի 3-րդ կետի 2-րդ նախադասությունը հանել, քանի որ հիշյալ կարգավորման անհրաժեշտությունը բացակայում է և այն կարող է կրել ինքնանպատակ բնույթ։
	Չի ընդունվել։
ՀՀ կառավարության 2021 թվականի օգոստոսի 12-ի N 1324-Ն որոշմամբ հաստատված են օրինապահ հարկ վճարող համարելու չափանիշները և օրինապահ հարկ վճարողի հավաստագրի տրամադրման կարգը, իսկ նախագծով (լրացման կարգով) նախատեսվում է փոփոխություն, որով առանձին հավելվածով հաստատվելու է նաև օրինապահ հարկ վճարողի հավաստագրի գործողության դադարեցման կարգը։










Ընդունվել է։
Նախագծի 2-րդ հոդվածի 3-րդ կետի 2-րդ նախադասությունը խմբագրվել է։

	2․1․ Վերոնշյալից զատ հարկ է նկատել, որ Օրենքի 35-րդ հոդվածով սահմանված են հարկային մարմնի պարտականությունները․ այս առումով առաջարկում ենք հիշյալ հոդվածի 1-ին մասի 13-րդ կետում որպես հարկային մարմնի պարտականություն լրացնել նաև օրինապահ հարկ վճարողի հավաստագրի գործողության դադարեցման մասին որոշում ընդունելը։
	Ընդունվել է։
Նախագծում կատարվել է համապատասխան լրացումը։

	3․ Նախագծի 3-րդ հոդվածով առաջարկվում է Օրենսգրքի 304-րդ հոդվածը լրացնել հետևյալ բովանդակությամբ 4-րդ մասով՝
«4․ Օրինապահ հարկ վճարողի հավաստագիր ունեցող հարկ վճարողների սպասարկումն իրականացվում է առաջնահերթ և արտոնյալ պայմաններով՝ այդ նպատակով հավաստագրի տրամադրման օրվանից հետո մեկ աշխատանքային օրվա ընթացքում հարկային մարմնի ղեկավարի հրամանով նշանակելով նաև անհատական սպասարկման մասնագետ։ Հարկային մարմնի ղեկավարի հրամանով նշանակված անհատական սպասարկման մասնագետի տվյալների (անուն, ազգանուն, պաշտոն, հեռախոսահամար, էլեկտրոնային հասցե) կամ դրանց փոփոխության մասին օրինապահ հարկ վճարողի հավաստագիր ունեցող հարկ վճարողին տեղեկացվում է հարկ վճարողի էլեկտրոնային փոստի միջոցով հարկային մարմնի ղեկավարի հրամանի ընդունումից հետո մեկ աշխատանքային օրվա ընթացքում։»։
Այս կապակցությամբ նկատի ունենալով այն հանգամանքը, որ անհատական սպասարկման մասնագետի վերաբերյալ վերոնշյալ տվյալները «Անձնական տվյալների պաշտպանության մասին» օրենքի իմաստով համարվում են անձնական տվյալներ՝ առաջարկում ենք օրենքում սահմանել համապատասխան կարգավորումներ՝ համաձայն որի օրինապահ հարկ վճարողները սպասարկման մասնագետի վերաբերյալ անձնական տվյալները մշակելիս պարտավոր կլինեն պահպանել «Անձնական տվյալների պաշտպանության մասին» օրենքի 19-րդ և 26-րդ հոդվածների պահանջները։
	[bookmark: _GoBack]Ընդունվել է ի գիտություն։

	3. Նախագծի 6-րդ հոդվածի 2-րդ մասի համաձայն՝ «Սույն օրենքի 1-ին հոդվածի դրույթները կիրառվում են սույն օրենքն ուժի մեջ մտնելուց հետո կատարվող ներմուծումների մասով։»
Նշված կարգավորման անհրաժեշտությունը առաջարկում ենք վերանայել (հանել)՝ նկատի ունենալով «Նորմատիվ իրավական ակտերի մասին օրենքի 28-րդ հոդվածի 1-ին մասի պահանջը, համաձայն որի՝ Նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան նախատեսված չէ Սահմանադրությամբ, օրենքով կամ տվյալ նորմատիվ իրավական ակտով:»
	Ընդունվել է։
Հաշվի առնելով, որ 1-ին հոդվածի դրույթը հանվել է, 6-րդ հոդվածի 2-րդ մասի դրույթը նույնպես հանվել է։

